
Þingsályktunartillaga um búvöruframleiðslu og stuðning við byggð í sveitum

í bréfi dagsettu ll.m ars er leitað umsagnar embættis veiðimálastjóra vegna 
ofangreindrar þingsályktunartillögu.

í tillðgunni er rætt um þann vanda, sem hefðbundinn landbúnaður stendur 
frammi fyrir og bent á þá vaxtarbrodda, sem verið hafa í atvinnumálum dreifbýlisins, 
svo sem ferðaþjónustu, hrossarækt, skógrækt og bleikjueldi svo nokkur dæmi séu 
tekin.

Undirritaður telur mikilvægt að treysta starfsemi í dreifbýli eins og kostur er 
og vill í því sambandi benda á mikilvægi laxveiði og annarar stangaveiði í því að auka 
telgur bænda í ýmsum héruðum landsins.

í nýlegri úttekt hefiir verið áætlað að heildarverðmæti stangaveiði hér á landi 
séu a.m.k. 2 milljarðar, þar af 1500 milljónir vegna laxveiðinnar. Þessi starfsemi er 
algjörlega sjálfbær og hefiir fengið mjög lítinn stuðning frá hinu opinbera.

Á undanfömum 15 árum hefixr verið unnið mjög merkilegt fiskræktarstarf í 
Ytri- oog Eystri Rangá, sem hefur gert ámar að einhveijum gjöfúlustu laxveiðiám 
landsins og stutt verulega við ferðaþjónustu í Rangárþingi. Þessi starfsemi hefur að 
mestu verið unnin i farsælu samstarfi veiðifélaganna og leigutaka ánna og að mestu án 
opinbers stuðnings. Forsenda þessarar starfsemi er framleiðsla á laxagönguseiðum og 
hafa margar slíkar stöðvar verið starfandi á Suðurlandi.

Bleikjueldi er víða farsæl búgrein hér á landi og segja má að ísland sé 
einstaklega heppilegt til slíks eldis vegna mikils magns af heppilegu uppsprettuvatni. 
Tæknilega séð hefur slíkt eldi gengið vel og helstu vandamál munu tengjast 
markaðssetningu afúrðanna, þar sem bleikja sem tegund er lítt þekkt í öðrum löndum.

Sjókvíaeldi á laxi getur stutt við byggð í einstaka landshlutum, þar sem 
aðstæður teljast heppilegar fyrir slíkt eldi, en ein meginforsenda eldisins er 
framleiðsla á miklu magni af kynbættum sjógönguseiðum í seiðaeldisstöðvum á landi, 
sem staðsettar eru í þeim héruðum þar sem heppilegt kalt vatn og jarðhiti fara saman.

Að þvi að varðar fiskeldisstarfsemi þarf að gæta vel að staðsetningu með tilliti 
til óæskilegra umhverfisáhrifa og einnig ert ljóst að miklar sveiflur hafa verið í 
heimsmarkaðsverði eldisafúrða á undanfömum árum.

Af því sem hér hefúr verið sagt má ljóst vera, að starfsemi í veiðimálum styður 
nú þegar við byggð í ýmsum landshlutum og þá starfsemi þarf að styrkja og efla á 
ýmsan máta.

